
Loysunar-
orðið: ………………………………………

Navn: ………………………………………………………

Bústaður:   ………………………………………………

Bygd/býur: ………………………………………………

KROSSORÐ

Hvønn fríggjadag
er krossorðagáta í blaðnum. Drigið verður millum røttu 
innsendu loysnirnar. Vinningurin er ein bók frá Bóka-
deild Føroya Lærarafelags ella Føroya Skúlabókagrunni.
(Krossa av á listanum høgrumegin, hvørja tú best kundi 
hugsað tær).

Fyri at verða við í dráttinum um vinningin, má loys-
unarorðið vera okkum í hendi í seinasta lagi hósdagin.
Vinnarin verður saman við loystu gátuni kunngjørdur í 
blaðnum fríggjadagin.

Sendið loysunarorðið til: Sosialurin, Box 76, 110 Tórs-
havn – og viðmerkið »Krossorðagáta nr. …« á bjálvan.

	 Jonna Holm
	 950 Porkeri

Vinnari:

Lesið føroyskt – hugsið føroyskt!

Frá BÓKADEILD
FØROYA LÆRARAFELAGS:

1 Okkara kokkar - Gudmund Gudmundsson
1	Grund 1 - Steinbjørn B. Jacobsen

1	Ein farri av kolvetni - Marjun Kjelnes
1	Veður og tíðindi í Føroyum 1875–2002

 - Petur Skeel Jacobsen og Finnbogi Ísakson

Frá FØROYA
SKÚLABÓKAGRUNNI:

1 Villini súgdjór - Dorethe Bloch/Edward Fuglø
1 Føroysk Flora - Jóhannes Jóhansen
1 Havið - Bogi Hansen
1 Íslandsklokkan - Halldór Laxness
1 Grót og steinar - Martin Heinesen týddi

Loysnin frá seinastu viku
Loysunarorðið: KIMILIGAR

Bøkur og annað tilfar
- bæði innan og uttan skúlagátt

Sáttmálin, sum føroyski 
landsliðsspælarin nú 
hevur skrivað undir, 
ber við sær, at hann í 
hálvt annað ár afturat 
verður í Fremad 
Amager

ÚTISETI
Jóannes Hansen

Seinastu vikurnar hevur 
verið tosað og gitt um, hvar 
landsliðsspælarin Andrew 
av Fløtum í framtíðini 
skuldi fara at spæla. 
Sáttmálaskeiðið hjá honum 
í Fremad Amager er runnið, 
og tað hevur ljóðað, at fleiri 
føroysk feløg hava havt 
følarar úti eftir fyrrverandi 
HB spælaranum.

Nú er tað greitt, at Andrew 
av Fløtum fer at halda 
fram við fótbóltsspælinum 
í Danmark og í Fremad 
Amager. Í vikuni skrivaðu 
hann og felagið undir 
sáttmála, sum ber við sær, 
at Andrew fer at umboða 
felagið, í hvussu so er inntil 
á sumri í 2007.

Tað ljóðaði fyrr í heyst, at 
tilboðið frá Fremad Amager 
og til føroyska spælaran, sum 
við sjey málum í teimum 
fyrstu sekstan umførunum 
í hesum kappingarárinum 
(Andrew hevur verið við 
í fimtan dystum), ikki var 
áhugavert, og at hann tí 
leitaði eftir øðrum felag.

Jákup í Stórustovu er 
umboðsmaður hjá Andrew:

- Áhugi hevur verið frá 
øðrum feløgum. At Andrew 

varð skaddur í rygginum 
í síðsta dystinum undan 
vetrarsteðginum bar við 
sær, at hann ikki hevur verið 
førur fyri at venja saman við 
liðfeløgunum, sum hava vant 
inntil nú, og at fyritreytirnar 
fyri eitt nú royndarvenjingum 
aðra staðni ikki hava verið til 
staðar. Men vit eru nøgdir 
við sáttmálan, sum Andrew 
nú hevur skrivað undir uppá, 
sigur Jákup í Stórustovu. 
Hann vil ikki siga so nógv 
um sáttmálatreytirnar, men 
hann leggur afturat, at talan 
er um betri avtalu enn hana, 
sum hevur verið galdandi 
frammanundan.

Nú eru Fremad Amager 
spælararnir farnir í vetrarfrí. 
Teir skulu møta til venjingar 
aftur 12. januar, og fyrsti 
landskappingardysturin 
eftir vetrarsteðgin verður 19. 
mars, tá ið Fremad Amager 
á heimavølli skal spæla móti 
Brabrand.

Felagið hevur júst nú skriv
að sáttmála við Thomas 
Christensen, sum er 32 ára 
gamalur álopsspælari, sum 
fýra tey seinastu árini hevur 
spælt í HIK, har hann hevur 
verið toppskjútti. Hann er 
í Fremad ætlaður at vera 
avloysari fyri Henrik Toft, 
sum fyrr í heyst flutti til 
Vejle. Saman við Andrew 
av Fløtum var Henrik Toft 
toppskjútti í Fremad Amager 
við sjey málum.

Andrew 
framvegis á 
Amager

Í Fremad Amager eru tey fegin um, at felagið nú hevur gjørt 
nýggjan sáttmála við føroyska toppskjúttan


